
				இப்பக்கம் மெய்ப்பு பார்க்கப்படவில்லை
திருக்குறள் எளிய உரை அறம்

22. ஒப்புரவு அறிதல் (உலக இயல்பை அறிந்து உதவி செய்வது)

கைம்மாறு வேண்டா கடப்பாடு; மாரிமாட்டு

என் ஆற்றும் கொல்லா, உலகு? 211 தங்களுக்கு உதவும் மழைக்கும் இந்த உலகத்தார் என்ன பிரதிபலனைச் செய்கின்றனர்? கைம்மாறு கருதாமல், பிறருக்கு உதவுவது ஒருவனுடைய கடமை,

தாள் ஆற்றித் தந்த பொருள் எல்லாம் தக்கார்க்கு வேளாண்மை செய்தற்பொருட்டு. 212 பாடுபட்டுச் சம்பாதித்த செல்வம் எல்லாம், தகுதி யானவருக்கு விரும்பி உதவி செய்வதற்காக என்று நினைக்க வேண்டும்.

புத்தேள் உலகத்தும், ஈண்டும், பெறல் அரிதேஒப்புரவின் நல்ல பிற. 213 மண்ணுலகத்தில் பிறருக்கு உதவி செய்து வாழும் பரோபகாரத்தின் சிறப்பை செய்யாதான் விண்ணுலகிலும் அதைப் பெற முடியாது.

ஒத்தது அறிவான் உயிர் வாழ்வான்; மற்றையான்

செத்தாருள் வைக்கப்படும். 214 உலகத்தில் நடைபெறுவனவற்றுக்கு ஒப்ப அறிந்து செய்பவன்தான் வாழ்வான். செய்யாதவன் செத்தவனைப் போல் எண்ணப் படுவான் (உலக நடை மிகச்

சிறந்தது).

ஊருணி நீர் நிறைந்தற்றே-உலகு அவாம் பேர் அறிவாளன் திரு. 215 பரோபகாரத்தினால் உலகம் வாழ வேண்டும் என்று விரும்புகின்ற பேரறிவாளருடைய செல்வமானது, தேவைக்கு ஏற்ப குடிதண்ணி தருகின்ற ஊர்க் குளத்தில் நீர் நிறைந்திருப்பது போன்றது.

